
”Regjeringens plan for en helhetlig innovasjonspolitikk – Fra ide til verdi”, blei lagt fram i oktober i fjor. I næringsministeren si framstilling av den nye planen har han fleire gongar peika på at: "Den regionale dimensjonen blir stadig viktigare". Regjeringa syner til trongen for å styrke kunnskap og kompetanse, og spesielt den usynlege eller uformelle kunnskapen.


Det er Vestlandrådet si meining at initiativet for å auke innovasjonstakten i Noreg er  svært positivt, og planen har også gode tankar om korleis ein skal gripe arbeidet fatt. Likevel, arbeidet med å definere kva for prosjekt som skal inn i planen, sviktar på punktet som handlar om regional forankring. Her har prosessen vore lukka og manglar inntak frå det regionale nivået når det gjeld prioriteringar. Dette vil gjere arbeidet med å realisere visjonen om eit meir innovativt Noreg vanskelegare. 





FORSLAG TIL VEDTAK





�
Vestlandsrådet meiner at Regjeringa si realisering av planen for eit meir innovativt Noreg ”Fra idé – til verdi”, må få ei sterkare regional forankring, slik at regionale mål og regionale aktørar frå byrjinga kan vere med å definere innhaldet. Vestlandsrådet ynskjer ein dialog med staten kring kva prosjekt ein skal satse på og korleis dei skal organiserast. Det er naturleg at ei regional forankring tar som utgangspunkt Vestlandsrådet sitt handlingsprogram innan feltet. Det vidare eit ynskje at organiseringa av prosjekta nyttar eksisterande regionale arenaer til å drive arbeide vidare fram.

FYLKESRÅDMANNEN, 11.06.2004:





Bakgrunn


”Regjeringens plan for en helhetlig innovasjonspolitikk – Fra ide til verdi”, blei lagt fram i oktober i fjor, og peika ut fem fokusområde  


Rammetilhøva for næringslivet 


Kunnskap og kompetanse, 


Forsking, utvikling og kommersialisering, 


Entreprenørskap – oppstart av ny verksemd, og 


Elektronisk og fysisk infrastruktur.


På kvart av desse områda er det sett opp mål og prioriterte tiltak. Regjeringa har no etablert eit eiga regjeringsutval for innovasjon samansett av statsrådane i departement som er sentrale for innovasjonspolitikken.


I næringsministeren si framstilling av den nye planen har han fleire gongar peika på at: "Den regionale dimensjonen blir stadig viktigare". Regjeringa syner til trongen for å styrke kunnskap og kompetanse, og spesielt den usynlege eller uformelle kunnskapen.


”Den usynlege kompetansen er innebygd i bestemte næringsmiljø og kan ikkje flyttast ut av landet. Vi må fremme utvikling av sterke kunnskaps- og innovasjonsmiljø knytt til kunnskapsinstitusjonar og etablerte næringslivsmiljø. Pengar og maskiner kan flyttes, men ikkje miljøa, nettverka, samspelet og den usynlige kunnskapen.”


Regjeringa peikar på dei om lag 70 høgskuler og forskingsinstitutt spreitt rundt i Noreg. Desse miljøa representerer eit unikt grunnlag for nytenking og innovasjon, i samspel med lokalt næringsliv og lokale ressursar. 


Som ei konkret oppfølging av Regjeringa sitt innovasjonsinitiativ annonserte den at det ville bli etablert ei rekkje prosjekt som har som målsetting å styrke verdiskapinga i heile landet. 


”Det vil være prosjekt som skal aktivere både sentrale, regionale og lokale myndigheiter i eit tett og integrert samarbeid med næringsliv og kompetansemiljø av nær sagt alle slag. Det vil være prosjekt som skal ta for seg område kor vi har spesielle utfordringar, men også områder kor vi allereie har ein sterk posisjon.” 


Gjennom det som i hovudsak har vore ein intern prosess i departementa har no Nærings- og handelsdepartementet gjort offentleg følgjande ti prosjekt som område ein skal arbeide innafor:


Offshore – leverandørindustri og skipsverft (Nordvestlandet)


Kommersialisering av FoU. (Midt-Noreg og Trondheim)


Nord-Norge 


Industritrianglet – Kongsberg, Grenland, Vestfold. 


Innlands-Norges muligheter og utfordringer. 


Hovudstaden og regionsentra som innovasjonsmotorar. 


Entreprenørskap. (Sørlandet)


Innovasjon i tenestesektoren


Marin innovasjon (Vestlandet?)


Offentleg tenesteyting





Fylkesrådmannens sin vurdering


Det er Vestlandrådet si meining at initiativet for å auke innovasjonstakten i Noreg er  svært positivt, og planen har også gode tankar om korleis ein skal gripe arbeidet fatt. 





Likevel, slik arbeidet med å definere kva for prosjekt som skal inn i planen, sviktar på punktet som handlar om regional forankring. Her har prosessen vore lukka og manglar inntak frå det regionale nivået når det gjeld prioriteringar.  Dermed er også heile realiseringa av visjonen svekka. 





For dei fire vestlandfylka står arbeidet med å skape ein arena for regional utvikling og innovasjon sentralt. Gjennom regionale samhandlingsorgan mellom næringsliv universitets og høgskole sektoren og annan offentleg mynde, freistar ein no å bygge regionale innovasjonssystem. Saman har vestlandsfylka definert ein næringspolitikk der innovasjon og entreprenørskap er ei berebjelke. I dette arbeidet vil ein særlig prioritere dei marine, maritime og petroleumsretta næringane, samt landbruk, reiseliv og prosessindustri.





Derfor burde Regjeringa sikra prosjekta ei regional forankring når den skal definere prosjekta som skal realisere planen. Sjølvsagt er det eit tap for dei regionale arenaene at regjeringa ikkje ser ut til å rekne dei som relevante for Regjeringa si satsing, men viktigare, det er eit tap for satsinga at den ikkje vert forankra regionalt. 





Eit døme på statleg innretting av prosjekta, som ein ikkje naturleg finn att på det regionale nivå, er plasseringa element som er viktige for alle regionar, til enkeltregionar, som til dømes ”entreprenørskap” til Sørlandet og ”kommersialisering av FoU” til Midt-Noreg. Eit anna døme er at olje og gass sektoren ser ut til å falt ut av fokus og heller ikkje prosessindustrien er noko spesielt satsingsområde. Innrettinga av prosjekta går derfor ofte på tvers av dei mål fylke og regionar har sett seg. I andre tilfelle er dei med å styre staten si merksemd for satsingar som burde vere landsdekkjande, til enkeltregionar.





Dette vil gjere arbeidet med å realisere visjonen om eit meir innovativt Noreg vanskelegare. 

